
Халықаралық құқық мамандығы  

Мпк-31 тобының студенті. Астана, Қазақстан 

Ғылыми жетекші: Сейдеш Б.Б 

 

          Аңдатпа. Мақалада халықаралық жеке құқықтағы меншік құқығы мен заттық 

құқық мәселесі талданып, түсіндірілді. Заттық құқықтың пайда болуы мен коллизиялық 

мәселелері қарастырылды. 

          Аннотация. В статье анализируется и разъясняется вопрос о правах 

собственности и правах собственности в международном частном праве. Рассмотрено 

возникновение вопросов обеспечения и коллизионных вопросы.  

Түйін сөз. Меншік құқығы, халықаралық құқық, халықаралық меншік құқығы, 

халықаралық шарт.  

Меншiк құқығының жалпы түсінiгi мен мазмұны. Меншiк мәселесi қазiргi жаһандану 

заманында алуан түрлi болып келедi. Кез-келген құқық жүйесiнде меншiк құқығы маңызды 

орынға ие институты болып табылады және осы институтқа басқа институттардың мазмұны 

мен нысанын ұсынады. Сол үшін де әлемнiң барлық Конституцияларында меншiктiң 

мазмұны ашылған. 

            Меншiк құқығы дегенiмiз субъектiнiң заң құжаттары арқылы танылатын және 

қорғалатын өзiне тиесiлi мүлiктi өз қалауынша иелену, пайдалану және оған билiк ету 

құқығы. 

Иелену құқығы дегенiмiз мүлiктi iс жүзiнде иеленудi жүзеге асыруды заң жүзiнде 

қамтамасыз ету. 

Пайдалану құқығы дегенiмiз мүлiктен оның пайдалы табиғи қасиеттерiн алудың, 

сондай-ақ одан пайда табудың заң жүзiнде қамтамасыз етiлуi. Пайда кiрiс, өсiм, жемiс, төл 

алу және өзге нысандарында болуы мүмкiн. 

Билiк ету құқығы дегенiмiз мүлiктiң заң жүзiндегi тағдырын белгiлеудiң қамтамасыз 

етiлуi. 

Меншiк иесi өзiне тиесiлi мүлiкке қатысты өз қалауы бойынша кез келген әрекеттер 

жасауға, соның iшiнде бұл мүлiктi басқа адамдардың меншiгiне берiп, иелiгiнен шығаруға, 

өзi меншiк иесi болып қала отырып, оларға мүлiктi иелену, пайдалану және оған билiк ету 

жөнiндегi өз өкiлеттiгiн тапсыруға, мүлiктi кепiлге беруге және оған басқа да әдiстермен 

ауыртпалық түсіруге, оларға өзгеше түрде билiк етуге құқылы. 

Меншiк иесiнiң өз өкiлеттiлiгiн жүзеге асыруы басқа тұлғалар мен мемлекеттiң 

құқықтарын және заңмен қорғалатын мүдделерiн бұзбауға тиiс. Құқықтар мен заңды 

мүдделердi бұзушылық басқа нысандарымен қатар, меншiк иесiнiң өзiнiң монополиялық 

және өзге де басымдық жағдайын пайдаланып қиянат жасауынан көрiнуi мүмкiн. 

http://www.un.org/ru/documents/decl_conv/conventions/outer_space_governing.shtml

Меншiк иесi өз құқықтарын жүзеге асырған кезде азаматтардың денсаулығы мен 

айналадағы ортаға келтiрiлуi мүмкiн зардаптарға жол бермеу шараларын қолдануға мiндеттi.  

Меншiк құқығының мерзiмi шексiз. Заң құжаттарында көзделген реттерде, жағдайлар 

мен шектерде меншiк иесi өз мүлкiн басқа адамдардың шектеулi түрде пайдалануына жол 

беруге мiндеттi.   

Халықаралық жеке құқықтағы меншік құқықтың коллизиялық мәселелерi. Көптеген 

мемлекеттердiң заңнамаларында қозғалмайтын мүлiк құқығы мен қозғалатын мүлiк 

құқығының арасындағы айырмашылықтар жүргiзедi. Қозғалмайтын мүлiк қатынастарындағы 

заңнамаларында, осы мемлекеттердiң сот практикасы мен доктринасында, қозғалмайтын 

мүлiктiң меншiк құқығына сәйкес қағидасын ұстанады және мүлiктiң орналасқан жерiнiң 

заңымен реттеледi. Бұл заң қозғалмайтын мүлiкке деген меншiк құқығының мазмұнын және 

мүлiкке құқықтың нысаны мен шарттарын өтуiн анықтайды [2]. 

Қозғалатын мүлiктiң ережесi едәуiр күрделi болып келедi. Бұған әдетте: ақша, бағалы 

қағаздар, көлiк құралдары, жеке заттар т.б. құқық талаптары жатады. Осы санаттағы 

қатынастар кез-келген мемлекеттердiң мүлiктерi заттың орналасқан жердiң заңының 

қағидасы жөнiндегi мәнi бойынша мәселелерi әртүрлi шешiледi. Алайда, қозғалатын мүлiктiң 

режимi қатынастарында, жоғары да көрсетiлген қағида бойынша шешушi маңызға ие. 

Бiрiншiден, жалпы танылған болып есептелiнедi, егер кез-келген мемлекетте зат заңды 

түрде сол мемлекеттiң заңы бойынша меншiк белгiлi бiр тұлғаға өтсе, онда заттың 

орналасқан жердiң өзгеруi, берiлген заттың меншiк құқығы сол меншiк иесiмен 

сақталынады. Сонымен, шетелде иеленген затқа меншiк құқығы танылады. 

Екiншiден, егер  меншiк иелену құқығының ауқымдылығы заттың орналасқан жердiң 

заңымен белгiленсе, жалпы танылған болып есептелiнедi. Осыдан келiп, заттың бiр 

мемлекеттен басқа мемлекетке өтуi (әсiресе қозғалатын мүлiкпен болған кезде), сәйкесiнше 

меншiк иелену құқығының мазмұны да өзгередi. Осыдан заттың белгiлi бiр мемлекетке 

өтуiне дейiн, меншiк иеленушiнiң қандай құқықтарға ие екенi ешқандай маңызы жоқ. Затқа 

деген меншiк құқығы, мысалы шетелдiктiң өзiнiң туған жерiнде иеленген болып танылса, 

бiрақ бұл құқықтың мазмұны оның мемлекет азаматтығының заңымен емес, заттың 

орналасқан жердiң заңы бойынша анықталады. Сонымен қатар, ереже ретiнде, lex rei 

sitaeқағидасы жалпы қандай заттар меншiк құқығының объектiсi бола алады, меншiк 

иеленушiнiң құқықтары мен мiндеттерiнiң көлемi мен мазмұны және әсiресе жиiрек меншiк 

құқығының пайда болуы, ауысуы мен тоқтатылуын анықтайды [3]. 

Соған қоса, меншiк құқығының қатынастарынан шығатын коллизиялық мәселелер жеке 

халықаралық келiсiмдерiмен де реттелiнедi. 

«1958 жылғы Халықаралық сатып алу-сату туралы» Гаага Конвенциясы, «1948 жылғы 

Әуе кемесiнде халықаралық құқықты тану туралы» Женева Конвенциясы, 1928 жылғы 

Бустаманте Кодексi т.б. 

1958 жылғы Гаага Конвенциясында меншiк құқығының мәселесi шешiлген. Бұл 

Конвенцияда, меншiк құқығының ауысуы және  заттың, тауардың кездейсоқ жойылуы 

кезiнде, бұл зат немесе тауар орналасқан жердiң заңы қолданылады деп жазылған. 

1948 жылғы Женева Конвенциясында айтылғандай, меншiктiң мәселелерi әуе кемесi 

тiркелiнген мемлекеттiң заңымен шешiледi [4]. Орталық және Латын Америка мемлекеттерi 

арасындағы қатынастарды реттейтiн Бустаманте Кодексiнде, меншiк құқығының 

қағидаларының  шешiлуi заттың орналасқан жерi болып табылады. Қозғалатын және 

қозғалмайтын мүлiктiң орналасқан жердiң заңымен, сонымен қатар осы мүлiкке қатысты 

ескiру мерзiмi туралы мәселенi реттейдi. 

Бұл қағида көптеген мемлекеттердiң меншiк мәселесiн реттейтiн заңнамаларын 

анықтаушы болып табылады. ФРГ мен Швейцарияда билiк ету ескiру қажеттiлiгi он жылға 

белгiленген; бұл мерзiм бiткеннен кейiн ерiктi иеленушi бұл заттың иесi болады, яғни бұл 

егер сол не басқа зат ФРГ немесе Швейцарияда орналасқан болып, басқа мемлекеттiң жеке 

тұлға не, заңды тұлғалары сол затты талап етсе, сот сәйкесiнше, Германия немесе 

Швейцарияның азаматтық заңнамасын қолданады және Кодекстерде белгiленген билiк 

етудiң ескiру шегiне басшылық етедi. 

Халықаралық практикада ерекше күрделi жағдайлар, бұл жолдағы тауар шарттың пәнi 

болып табылса. Мысалы, тауар теңiз немесе темiр жол арқылы тасымалданса, ал тараптар 

заттың жолда келе жатқан кезiнде оған меншiк құқығының ауысуы туралы шарт жасаса, онда 

қандай құқықты қолдану керек: тауарды жiберген елдiң, тауарды тағайындаған немесе 

заттың орналасқан кез-келген межелi пунктiнде? Бұл жағдайда заң затты жiберген жердiң 

заңын қолданады.  Қазақстан Республикасының Азаматтық Кодексiнiң 1110-бабына сәйкес, 

мәмiле бойынша жолда келе жатқан қозғалатын мүлiкке меншiк құқығы және басқа да 

заттық құқықтар, егер тараптардың келiсiмiнде өзгеше белгiленбесе, осы мүлiк жөнелтiлген 

елдiң құқығымен анықталады. 

Меншiк  құқығы  мен  өзге  де  заттық  құқықтарды қорғауға   арыз   берушiнiң   

таңдауы   бойынша  мүлiк  тұрған елдiң құқығы  немесе сот елiнiң  құқығы  қолданылады . 

Қозғалмайтын мүлiкке меншiк құқығы мен өзге де заттық  құқықтарды  қорғауға  осы 

мүлiк тұрған елдiң құқығы қолданылады. Қазақстан Республикасының мемлекеттiк тiзiлiмiне 

енгiзiлген мүлiкке қатысты Қазақстан Республикасының құқығы қолданылады.  

           Шетелде национализациялау заңдарын қолдану.  «Национализациялау» - 

дегенiмiз бұл мемлекеттендiру, яғни жеке меншiктiң мүлкiн алып қою және оны мемлекеттiң 

меншiгiне беруi. Национализациялаудың нәтижесiнде мемлекеттiң меншiгiне  жеке-дара 

объектiлер емес, экономиканың бiртұтас салалары өтедi. Национализациялауды мемлекеттiң 

жалпы шаралары ретiнде, әлеуметтiк-экономикалығ өзгерiстердi жүзеге асыру бойынша  

мемлекеттiң меншiгiнен жеке объектiлердi алып қою шаралары сияқты экспроприацияны 

және жеке тәртiптiк жазалау шаралары сияқты тәркiлеудi ажырату керек [8]. 

Национализациялаудың сипаты кiммен және ол қандай мақсаттарда жүргiзiлгенiне 

байланысты болады. 1917-1920 жылдарда жерлердiң, банктердiң, кәсiпорындар мен сауда 

мекемелерiне т.б. Кеңес Үкiметiмен национализациялау жүргiзiлген. 

Национализациялау бойынша шаралар Шығыс Европа мен Азия елдерiнде жүзеге 

асырылды. Жеке меншiк құқығының национализацияланған мүлкi жойылып, және 

социалистiк меншiк құқығының мазмұны бойынша жаңадан пайда болған социалистiк 

национализациялауды бiлдiрген. Кейiннен жас мемлекеттер өздерiнiң экономикалық 

тәуелсiздiкке қол жеткiзгендерi үшін колониалды тәуелдiктен босау кезiндегi күресте 

национализациялау өте маңызды тәсiлi болды. Нақты жағдайларға байланысты 

национализациялау жолымен құрылған мемлекет секторының процесi осы мемлекеттерде 

әртүрлi болды: шетел капиталына жататын, бiр мемлекеттерде тек меншiк 

национализацияланды, ал басқа мемлекеттерде жергiлiктi жеке капитал да қозғалынды. 

Национализациялау сондай-ақ жоғары дамыған Батыс елдерi қатарында да жүргiзiлдi. 

Кез-келген мемлекеттiң жеке меншiктi национализациялау құқығы, сонымен қатар 

шетелдiктерге жататын құқықтар халықаралық құқықпен жалпы таныған  - мемлекеттердiң 

егемендiлiк қағидасынан шығады. Национализациялаудың жүзеге асырылуы – бұл 

мемлекеттiң егемендiлiгiн көрсететiн нысаны болып табылады. 

Әр мемлекет егемендiлiк күшi негiзiнде, өзiнiң саяси және экономикалық жүйесiн, 

өзiнiң меншiк құқығының жүйесiн белгiлейдi. Мемлекет меншiк құқығының сипаты мен 

мазмұнын, оның иеленуi, ауысуы және күшін жоғалтуын белгiлеу сияқты ерекше құқыққа 

ие. 

Мемлекет өзiнiң табиғи ресурстары мен байлықтарына ерiктi түрде билiк ету құқығын 

қоса алғанда, мемлекеттiң национализациялауға деген құқығы,  Бiрiккен Ұлттар Ұйымының 

Бас Ассамблеясының резолюциясымен бекiтiлген. Сонымен, 1952 жылғы 21 желтоқсандағы 

БҰҰ-ның Бас Ассамблеясының өзiнiң IV сессиясында «Табиғи байлықтар мен ресурстардың 

еркiн эксплуатация құқығы туралы» №626 резолюциясын қабылдады. Мұнда «халық өзiнiң 

табиғи байлықтары мен ресурстарына еркiн билiк ету және оларды еркiн эксплуатациялау 

құқығы олардың ажырамас егемендiк құқығы және олар БҰҰ Жарлығының мақсаттары мен 

қағидаларына сәйкес болып табылады». Резолюцияда барлық мемлекеттерге – БҰҰ-ның 

мүшелерiне, сол не өзге мемлекеттердiң табиғи байлықтарына байланысты, егемендi 

құқықтарының жүзеге асырылу мақсатына кедергi болатын тура немесе жанама әрекеттерден 

ұстану туралы айтылған. Сонымен қатар резолюцияда, шетелдiктердiң меншiктерiн 

национализациялауға мемлекеттiң құқығын шектей алатын немесе осындай 

национализациялау шарттарын жүргiзуiн белгiлейтiн едi. Алайда, национализациялауды 

жүзеге асырылуы мемлекеттiң iшкi уәкiлеттiгiне жататындықтан, ешқандай бiрде бiр 

халықаралық орган шетелдiктердiң меншiгiн национализациялау бойынша шараларды 

талқылай алмайды. 

Әртүрлi мемлекеттерде национализациялауды жүргiзуi тарихи, саяси және 

экономикалық жағдайларға байланысты, халықаралық жеке құқықтың проблематикасының 

көзқарасына қарай, национализациялаудың табиғи құқығына бейiмдi кейбiр жалпы түйiндi 

көрсету маңызды болып табылады. 

Бiрiншiден, национализациялаудың әрбiр актiсi – бұл акт мемлекеттiк билiктiң актiсi; 

екiншiден, жеке тұлғалардың жазалау мөлшерi емес, бұл жалпы сипаттың әлеуметтiк-

экономикалық мөлшерi; үшіншiден, меншiк қатынасына қарай ол меншiк кiмге жататына 

қарамастан (отандастық немесе шетелдiк жеке және заңды тұлғалар) меншiкке 

национализациялау жүзеге асырылынады; төртiншiден, национализациялауды жүргiзушi әр 

мемлекет шетелдiктерге олардың меншiктерiн национализациялағаны үшін компенсация 

төлеу керек пе? ал егер төлеу керек болса, онда қандай мөлшерде төлеу керектiгiн 

анықтайды. Көптеген елдерде орын алған, мемлекеттiң iшкi заңы компенсацияны төлеудiң 

шарты мен уақытын көрсете алады. 

Әр елде коллизиялық нормаларды қолдану күшi меншiк құқығының пайда болуы мен 

ауысуы кезiнде lex rei sitae қағидасы бойынша анықталады. Национализацияланған мүлiкке 

қатысты, шетел соттарымен мәселелердi қарастырған кезiнде, национализациялауды жүзеге 

асырған мемлекеттiң заңын қолданылуы жатады. Шетелге шығарылатын 

национализацияланған мүлiкке, мемлекеттiң меншiк құқығын тануы, халықаралық сауданың 

жүзеге асырылуының қажеттi сiлтемесi болып табылады. 

«Мекемелердiң национализацияланған шетел мүлiктерiнiң тағдыры, - Л.А. Лунц өзiнiң 

жұмысында «Халықаралық жеке құқық», - мекеме национализацияланған кезiнде сол 

мекеменiң жатқызылған елдiң заңымен ғана анықталынады» - деп айқындаған [9]. 

Кейбiр авторлар, национализациялаудың концессиялық шарттың мерзiмiне дейiн және 

бiржақты тоқтатылуына алып келмеу керектiгi туралы айтады. Бұндай аргумент 

Ұлыбританияда және басқа да елдерде Суэц каналының Египет Компанисымен 

национализацияланғаннан кейiн және өзге жағдайларда да келтiрiлдi. Бұл заңгерлер 

концессия туралы келiсiм – бұл pasta sunt servanda қағидасы қолданылатын квази 

халықаралық шарты, және сәйкесiнше ол үшін, мұндай шарттың мерзiмiне дейiн тоқтатылуы 

национализациялау туралы актiнiң күшін халықаралық деликт ретiнде қарастырылуы қажет 

екендiгiн айқындайды. 

Қорытынды. Халықаралық сауда тауарларында меншiктiң ауысу құқығының 

қолданылуы туралы 1958 жылғы Гаага Конвенциясы меншiк құқығының ауысуына 

байланысты, lex rei sitae қағидасы негiзiнде емес, мiндеттi статуты негiзiнде, яғни 

тараптардың сыртқы саудадағы сатып алу-сату шартына қолданылатын құқығы сияқты бiр 

қатар мәселелердi шешедi.  

Меншiкті меншік иесi пайдаланып жарату керек. Сонымен қатар меншiк құқығы мен 

басқа да қозғалмайтын және қозғалатын мүлiкке заттық құқықтар осы мүлiк орналасқан 

елдiң құқығы бойынша анықталады. 

Ал ендi өз елiмiздiң заңнамасына келетiн болсақ, Қазақстан Республикасының 

Конституциясының 6-бабына сәйкес, Қазақстан Республикасында мемлекеттiк меншiк пен 

жеке меншiк танылады және бiрдей қорғалады.  

Аңдатпа: Халықаралық жеке құқықтың пайда болу тарихын, құқық және ғылым 

саласы ретіндегі халықаралық жеке құқықтың проблемаларын және оларды шешу жолдарын 

қарастыра отырып, қайта қарау және жүйелендіру әрекеті болып табылады. 

Түйінді сөздер:Халықаралық құқық, халықаралық жеке құқық, доктриналар, 

глоссарий, шарттар, Рим құқығы, глоссатор мектебі, постглоссатор, кодекс, заң. 

Қазіргі әлемде екі жүзден астам ұлттық заң жүйесі бар. Күн сайын осы мемлекеттердің 

тұрғындары мен заңды тұлғалар арасында халықаралық жеке құқықтың көмегімен реттелетін 

қатынастар пайда болады. Маңызды, қазіргі қоғамды ұйымдастырудағы халықаралық жеке 

құқықты әлемдегі құқықтық жүйелердің алуан түрлілігімен байланысты көптеген 

қақтығыстардың немесе коллизияларды алдын алу үшін артық болмайды. 

Халықаралық жеке құқық қазіргі уақытта пайда болған түрінде жақында пайда болды 

[1]. Бірінші рет «Халықаралық жеке құқық» термині 1834 жылы алғаш рет әдебиет, ғылым 

және тәжірибеде пайда болды. Мысалы, тарихта және доктринада Америка Құрама 

Штаттарының Жоғарғы Сотының мүшесі Джозеф Сторидің аты-жөні бар. Ол оны 

«Заңнаманың қайшылықтары туралы түсініктеме» жұмысында қолданды. 1841 жылдан 

бастап «Халықаралық жеке құқық» термині Германиядағы (Шаффнер) ғалымдардың 

еңбектерінде пайда болды. Содан кейін Франция (Феликс). Орыс ғылымында мәселелерді 

дамыту Халықаралық жеке құқық XIX ғасырдың екінші жартысында салыстырмалы түрде 

кеш басталды. Халықаралық  жеке құқыққа арналған алғашқы арнайы жұмыс. Н.П. 

Ивановтын жұмысы «Жеке халықаралық құқық негіздері» (1865) деп аталған. Халықаралық 

құқықтың негізгі бағыты бойынша Ф.Ф. Мартенс «Қазіргі заманғы өркениетті халықтардың 

халықаралық құқығы» (1896 ж.), Халықаралық жеке құқық мәселелерін жүйеленген түрде 

баяндап, әзірледі. 

Бірақ халықаралық жеке құқықтың пайда болуының алғышарттары ежелгі әлемде, яғни 

ежелгі Грецияда және ежелгі Римде, пайда болады. 

Бұл жұмыс халықаралық жеке құқықтың пайда болу тарихын, құқық және ғылым 

саласы ретіндегі жеке халықаралық құқықтың проблемаларын және оларды шешу жолдарын 

қарастыра отырып, қайта қарау және жүйелендіру әрекеті болып табылады. 

Ежелгі Грецияда жеке және заңды тұлғалардың арасындағы қарым-қатынастардың 

барлығы сауда-саттық болып табылады. (Сол уақытта, әрине, бұл ұғымдар болған жоқ, 

дегенмен). Салыстырмалы түрде кішігірім аумақта көптеген қалалар бар еді, олардың 

арасындағы белсенді сауда жасау сөзсіз еді. Жүргізілген жаралардың көпшілігі жеке 

тұлғалар арасындағы сауда-саттық (саудагерлер) болды, сауда-саттық мемлекеттік деңгейде 

mailto:zerekul@mail.ru



